
A comunicación que presento ten como obxectivo fundamental o dar a co
ñece-las coordenadas explicativas nas que se moveu Ramón Otero Pedrayo na 
xeografía ur_!Jana de Galicia. Entendo que <leste xeito podemos achegamos mi
llor á avaliación do seu labor na súa contribución respecto ó estudio da realidade 
xeográfica das cidades de Galicia. 

Si ben o meu estudio céntrase fundamentalmente nunha recensión-estudio 
do seu libro encol das cidades galegasC 1), escrito nos anos cincoenta, penso que 
pode ser un traballo útil para descifra-los intereses na investigación de Otero 
Pedrayo, en colaboración coas investigacións que se podan facer desde outros 
eidos disciplinares. 

A estructura da comunicación presenta tres partes diferenciadas. Na pri
meira pretendo sintetiza-lo contexto da investigación xeográfica de Otero Pe
drayo ata os anos cincoenta, cando se publica o antedito libro. A segunda cén
trase no estudio que realizou sobre as cidades galegas. Finalmente a terceira 
especifica, no caso de Vigo, as limitacións e perspectivas do estudio oteriano. 

l. INTRODUCCIÓN 

Brevemente planteamos encadra-lo labor de Otero en dous eixos de coorde
nadas, o primeiro o definido polos seus intereses persoais cando traballa en 
Xeografía, o segundo os criterios metodolóxicos e teórico-epistemolóxicos que 
se están a desenvolver nas diferentes escolas de xeografía urbana. 

1.1. A visión xeográfica de Otero Pedrayo sobre Galicia 

Entendemos que Ramón Otero foi fundamentalmente un erudito da cultura 
galega, un planteamento vital que aparece cando analisa xeográficamente o país, 
como poñen de manifesto os que se achegaron á persoalidade de Oterd21• 

Outra constante que se produce na análise xeográfic~ de Otero Pedrnyo so
bre Galicia é a primacía do estudio morfolóxico diferencial q¡ue fai donoso País. 
Xa nos artigos de 1927-29, que consideramos como anos decisivos na súa sín
tese teórica xeográfica(3l, saliéntase a intencionalidade de definir a Gafü!da como1 
realidade diferenciada, atlántica, que "atende e obedeceu á chamada do Oe -
te"<4l . 

Xurde, porén, en tódalas obras de Otero, desde a prime]ra edición da súa 
Guía de Galicia, ata a obra póstuma publicada por Istmo<5>, unha Galicia definida 
históricamente coa Gallaecia romana ecos diversos tempos que se suceden sobi1Te 
a perennidade do espacio: os intres célticos, románicos, barrocos e románticos 
serían os máis sobresaíntes para él. Uns tempos e un espacio que definen a Galicia 
como individualidade definida por un territorio de seu, un pasado cdta e a 
relixión católica. Un territorio que se expresa na variedade de paisaxes, plctói:ri
cos, tamizados pola luz occidental. De tal xeito que poderíamos definir a Otero 
nun paradigma morfolóxico cultural, onde a paisaxe é ubxectiva (pictórica
estética), pero determinada pola lei do atlantismo. A Xeograffa ern asi "urrfua 
ciencia humanista e nada máis ... " para este investigador persoal e bonachón: "Na 
cátedra non deixaba falar a nadie. Non suspendín a ninguén"(6 i . O xeógrafo~ 
erudito Otero sería así un pintor de constantes históricas e pa]saxísücas, qnie 
transmitía na súa catedra de instituto, e logo na Universidade, o eu ,_aber 
xeográfico . 

Un saber xeográfico de carácter morfolóxico que se vai reprnducir cando 
analise a realidade urbana no contexto da paisaxe de Galicia. A í fata d . tre:; 
tempos na cidade de A Coruña: os séculos XVIII , XIX que se in talan obre o 
istmo areoso do tómbolo e a cidade moderna en costa fome "son tre , tempoa 
históricos como tres tempos xeográficos ... "(7l . Serían os tempo de ac ión an
trópica que él diferenciaba dos tempos vexetativos, animai e do ~ tempo ós-

mico-xeolóxicos. Así a Xeografía urbana de Otero Pedrayo só pode explicarse 
a través do seu pensamento filosófico, o humanismo que reclama para a ciencia 
xeográfica, que non era outro que o seu xeito de ve-lo mundo desde Trasalba, e 
do que estaba orgullosol8l. 

Polo mesmo as definicións das cidades son sempre referencias a caracterís
ticas xerais definidas nos tempos históricos ou xeolóxicos: Rianxo, a blasonada 
e mariñeira vila arcaica, Pontevedra cidade de estuario e última ponte. Hai un 
desexo de describi-la realidade espacial desde perspectivas ambientalistas, cun 
certo arrecendo á xeografía de Ratzel, así cando afirma que o val (a ribeira) ten 
unha influencia sintetista e vital, mentras que a montaña e o mar eran máis inte
lectuais e especulativos. De tal xeito que a xeografía oteriana revela un interés 
por caracteriza-lo "alma" da ribeira, montaña, bocarribeira e mariña, pois pese 
a especificidade da morfoloxía urbana, ésta non perde nunca o seu espacial ven
cello mariñeiro ou campesiño, ou sexa ecolóxicol9l . 

Esta perspectiva, por outra beira, era común a outros intelectuais da mesma 
xeneración Nós, que procuraban topar no territorio galego os sinais da identi
dade da nación. Así Castelao en Sempre en Galiza xustificaba a existencia dun 
territorio de seu na "insua de rochas ígneas, criadas polo lume astral, e que xurdía, 
outa e forte, dos mares formativos ... " ( IO) . Era outro xeito poético, pictórico de 
describi-la paisaxe de Galicia, onde se armonizaba a luz, o son, a noite ... como 
sintetizaba Otero Pedrayo en Nós ó explica-lo seu concepto de paisaxe. 

En definitiva, Otero Pedrayo colabora na descripción xeográfica de Galici8. 
na procura da identidade nacional de seu, vencellada a un territorio e a un sus
trato céltico-nórdico no ordenamento de éste (o espallamento ). Así van exalta
lo nobre ruralismo frente ó urbanismo. 

1.2 A evolución da xeografia urbana 

Estas breves notas só pretenden indicar cál era o contexto teórico no que se 
podía mover Otero Pedrayo desde unha posición profesional. O desenvolvi
mento da xeografía urbana é mais ben recente, pese a que descripcións das ci
dades xa se fixeran desde a Antigüedade. Precisamente o paso da descripción á 
explicación H. Carter sitúao no labor de Dickinson nos inicios do século XX, 
cando plantea explica-la localización das cidades no contexto da análise da pai
saxe. Os casos de Grenoble e Leipzig serían os exemplos desta evolución no 
estudio da xeografía urbana, que se contextualiza así na fase da morfoloxía 
cultural< 1 1). 

Entre 1920 e 1940 xurden novas teorías sobre a explicación urbana, no 

contexto do funcionalismo, que non son perceptibles en Otero Pedrayo. Refe
rímonos á ecoloxía humana da escola de Chicago e ás teorías de Christall "'r so
bre funcionalidade do sistema de cidades. As relacións da xeografía coa antro
poloxía e coa economía permitían novos xeitos de interpreta-la realidade espa
cial. Cabería agardar que entre os homes da Xeneración Nós houbera unha 
mesma transferencia de metodoloxía, pero isto non o vemos no labor de Otero 
Pedrayo. Penso que os puntos de coincidencia eran máis sentimentais que 
epistemolóxicos. 

A ecoloxía cultural que se facía en Galicia, polo que albiscamos no traballo 
de Xoaquín Lorenzo, era tamén de corte ruralista, con bós estudios etnográficos 
sobre a casa e aterra no campo galego. Faltaba unha análise sobre a antropoloxía 
cultural urbana. 

As teorías de Christaller van ser refugadas, entendo eu, por Otero, xa que 
desconfiaba da estadística como argumentación, tal como sinala na introducción 
da xeografía humana da Guía de Galicia. Non obstante si que é coñecedor, pola 
súa observación empírica, dos procesos de nodalización e centralización que se 
estaban a producir arredor das vilas de Galicia, como irnos ver de seguido. 

2. AS CIDADES DE GALICIA 

Centraremos a nosa análise en tres aspectos básicos: a) cómo se realiza a 
escolma das cidades galegas; b) cómo se describe-explica a realidade das cida
des de Galicia e c) análise dos elementos comúns na descripción individualizada. 

2.1. A escolma das cidades de Galicia. 

Considerando o ano de publicación do libro, a escolma podería facerse por 
criterios demográficos ou de dinamismo económico, non obstante Otero Pe
drayo, seguindo os criterios da morfoloxía cultural vai facer unha selección pai
saxística e histórica das cidades de Galicia. 

Así estructura a descripción das cidades en cinco grandes apartados: 

1.-As tres cidades do Miño. 

2.-As dúas capitais das Rías Baixas. 

3.-0 seno das Mariñas. 

4.-Dúas cidades cantábricas. 

5.-Unha cidade galega: Santiago. 

Polo mesmo a descripción que se fai das once cidades galegas contextualí
zase no seu pasado histórico e na diferenciación de grandes áreas de paisaxe. 
Faltarían así os estudios de importantes núcleos como O Grove, Marín, Mon
forte, Vilagarcía, Sarria, Pontedeume e Cangas, por só citar algunhas que poseen 
máis peso demográfico e económico que Tui ou Mondoñedo. 

Aínda máis, para el o libro é simplemente un "conxunto de enxaios" (páx. 
48) cunha "obediencia respecto ó título de cidade", que vai ser esgrimido como 
argumento para analisar unhas vilas e non outras (páx. 47). A explicación das 
cidades vai ser realizada así no contexto histórico-administrativo e no holístico 
da paisaxe, entendida como a armonía de elementos que se conxugan. 

En efecto, no limiar xa topamos unha referencia explícita a esta escolma, 
cando fala das sete estrelas do escudo de Galicia. Segundo a súa opinión un 
discurso xeohistórico no País galego ten que facer referencia necesaria ó antigo 
réxime, pois certos aspecto de éste "fican para sempre imborrables na paisaxe 
urbana" (páx. 8). Unha afirmación que debería ser matizada á luz das estadísti
cas demográficas, pois si no 1857 a porcentaxe da poboación que vivía en nú
cleos de máis de 5.000 habitantes representaba o 18,8 %, cen anos despóis, no 
1950 a porcentaxe xa se elevara ata un 71 ,34%, o que se confirma nas corres
pondentes á poboación en núcleos con máis de 10.000 habitantes que pasan do 
7% ó 41,2% respectivamente. Ou sexa, Otero Pedrayo viviu nun intre de fortes 
modificacións nas escenas urbanas e nos procesos de concentración de
mográfica c 12>. 

Frente a análise dos procesos e funcionalidade urbana das vilas e cidades de 
Galicia, Otero procura en estas topar "os determinantes esenciais do espíritu e 
do ambente de Galicia", si ben recoñecía que a "característica das vilas é a capi
talidade declarada oficialmente ou non das comarcas vitais" (lbid, 8). Coñece, 
pois, o funcionamento urbano de Galicia, como consencuencia da súa ob
servación atenta, pero non lle interesa indagar nos factores de tal funcionalidade. 

As cidades son, polo mesmo, descripción histórico-pictóricas, "caso do 
valor do barroco". Unha descripción que abría as portas a unha interpretación 
subxectiva da paisaxe, non lonxana de parámetros da Xeografía da Percepción, 
pero sin continuidade no seu estudio intersubxectivo. O resultado son os laios 
sobre as fealdades que se instalan no centro urbano, confirmando así un tento 
de estudio da escena urbana. Hai un sentido estético, pois como poderían 
sentirse os temas profundos e inmortais das cidades "sin o gusto, emoción e 
xuicio da beleza" (Ibídem.). 

Historicismo, ambientalismo, estética e posibilismo, son as coordenadas 
explicativas das cidades de Otero, que se combinan no concepto global, holístico, 
da paisaxe. E todo baixo "lei de atracción atlántica", na procura dunha es-

pecificidade para Galicia, o que manifesta unha evidente contradicción respecto 
á análise posibilista das cidades individualizadas. Resultaba así significativa a 
súa xustificación do carácter legal para a xeografía, onde a perfección desta 
ciencia residirá na comparación e medida, "algo sin embargo que aínda é imper
fecto". Legalidade e apoio determinista para diferenciar Galicia, posibilismo e 
holismo para explica-las cidades. 

O método que vai seguir é o estudio das cidades no intre actual, aínda que 
esté sexa de cen anos. Un corte no devir histórico realizado baixo as reglas 
metololóxicas xeográficas, que para el correspóndense coa obtención de visións 
reais, "á luz do despacho dos arquitectos, nos seus traballos encol da estructura 
dos edificios e á luz do microscopio usado polos xeólogos para estudia-las ro
chas" (páx. 15). Outra volta ternos a combinación de elementos humanos (arqui
tectos) e físicos (xeólogos) na interpretación da paisaxe urbana, que non é outra 
que formas de pedra tamizadas pola luz atlántica. 

2.2. O estudio individualizado das cidades 

a) As tres cidades do Miño. 

Hai un número máxico na descripción das cidades en Otero, que podemos 
observar xa nesta triada de cidades. Son tres as características que as contextua
lizan nunha unidade; o pasado romano e anterromano, o carácter do sé episco
pal e o basamento xeolóxico semellante. Celtismo, catolicismo, territorio. Máis 
adiante veremos que son tres os tempos históricos de outras cidades e 'tres tamén 
os sucalcos que conforman a caída cara o val ou as rías das cidades. 

O estudio de Lugo exemplifica o método comparativo, con outras "cidades 
de altura" (Soria, Avila, Toledo) e a recurrencia a factores histórico-políticos, 
un recurso que utilizará en aquelas cidades onde non posee datos actuais. 

Ourense é, pola súa banda, o exemplo das cidades de ponte, con Pontevedra 
que será de última ponte, e da conversión da carretera en rúa. O senso de "calle" 
vai ser unha característica definitoria para Otero, que a vai utilizar en numerosas 
ocasións. Identifica así o valor das comunicacións na creación dunha cidade. A 
descripción pormenorizada que fai de determinadas rúas indica que era bó 
coñecedor da cidade, o que non pasaba con Lugo. Incluso hai un tento de 
explicación funcional económica, con referencias ó ferrocarril, ós pantanos e hi
droelectricidade. Xunto a isto permanecen as referencias eruditas literarias, si no 
caso de Lugo eran Pimentel ou Noriega os mentados, no caso de Ourense son 

Curros e Lamas Carvajal. 

Por último Tui, cidade en decadencia, aparece explicada na paisaxe de viñe-

dos e na luz xenerosa do río Miño. Significativo é o feito de que non se explicite 
o seu papel de fronteira, mentras si que existen numerosas referencias ó pasado 
histórico, como Urraca ou Alfonso VI. 

b) As duas capitais das Rías Baixas. 

A atracción occidental define a morfoloxía das cidades, tanto as formas na
turais como as do espíritu, que implícitamente recolle o tento de análise de mor
foloxía cultural. As dúas capitais mostrarían ademáis o desplazamento gravita
torio económico hacia o Sur, pese a que non se quere recoñecer como unha lei 
óu xeralización, xa que "desconfía das leis e xeralizacións" (páx. 30), cando 
pouco antes afirmaba a presencia da lei de atracción atlántica. Hai, pois, dous 
proxectos explicativos nas cidades de Galicia: un fai referencia á especificidade 
de Galicia, o que se trata de lexitimar no atlantismo, outra é a explicación indi
vidual e única das cidades, que se convirte en descripción. 

Na explicación de Vigo salienta o forte crecemento que se estaba a rexis
trar no intre de escribi-lo ensaio, coa construcción da Gran Vía, que rodeaba ó 
Castro. Non obstante prefire centrarse en aspectos perennes, inmutables da ci
dade. Así Vigo é a cidade máis puramente atlántica e o barrio vello do Berbés 
nunca será unha ruina, como consecuencia da forza mariñeira, case cósmica das 
rías. Unha afirmación que xa quixeran ver respetada os veciños actuais do barrio. 

Na descripción morfolóxica da cidade outra vez topamos o número tres, esta 
vez son as rúas máis preto do mar, as de media ladeira e a "planicie" que se 
extende entre o Val xeórxico (o Fragoso) e a cidade escalonada. Máis adiante 
voltaremos ó caso de Vigo, pois nos vai servir para analisa-las características e 
limitacións do labor oteriano. 

A cidade de Pontevedra ven definida tamén por TRES elementos: o Museo, 
a Coral Polifónica e a Misión Biolóxica, que so emplazan no punto de ensari
llamento entre o val e a ría, determinada pola lei da derradeira ponte. Induda

blemente botamos en falla a análise funcional da capitalidade provincial e de 
servicios, si ben suliña que é capital de comarcas rurais e campesiñas, ó mesmo 
tempo que da contado debalo do seu porto en beneficio do de Marín. Resulta así 
un artigo de vivencias, "é triste a ruina do porto", pero non unha explicación da 
realidade urbana. 

c) O seno das Mariñas ou Magnus Portus Artabrorum. 

Sirve esta definición para contextualiza-la variedade e riqueza das rías do 
Golfo Artabro, onde a proliferación urbana é antigua, rachada esta xeralidade 
pola "inesperada estructura de Ferrol, da época do despotismo ilustrado". Nas 
descripcións que fai das pequenas vilas, como Sada ou Ares observamos a súa 

capacidade para definir morfolóxicamente a éstas: vilas de estuario, de praia, de 
pedúnculo peninsular. 

A descripción morf olóxica de A Coruña tamén está estructurada en tres sec
tores: a cidade vella, a Pescadería e os barrios de terra firme. Unha división que 
perciben os veciños cando para falar da parte antiga indican que é "a cidade" 
(páx. 40). A súa descripción é así unha recurrencia a factores percibidos pola 
vecindade ou por él mesmo nos seus percorridos, onde vai dando contadas rúas, 
prazas e igrexas. Unha cidade que está vencellada ó mito de Breogán, na torre de 
Hércules, e que non pode ser estudiada "sin o fondo atlántico e o rumor mariño" 
(lbid.). Non obstante, si que aparece esta vegada o papel de capitalidade, o que 
non sucedía en Pontevedra. 

Unha referencia que lle sirve para explicar Betanzos, que quixo disputa-la 
capitalidade a A Coruña. Betanzos é como Tui una continua referencia ó pasado, 
ó castro onde se emplaza o recinto da cidade e ós Andrade. "A Historia da 
fidalguía e da curia de Betanzos é unha das claves para a interpretación correcta 
de Galica" apostilla no estudio desta localidade. 

Finalmente O Ferrol sírvelle para poder establecer comparación con outras 
cidades, neste caso con Cádiz, pois ambalas dúas significan o carácter político
militar do século XVIII, si ben botamos en falla ás referencias a Cartagena. O 
recurso a comparación e ás referencias históricas, como no caso de Lugo, indi
can que era unha cidade pouco visitada por el. Non hai apenas referencias á ac
tualidade, agás descripcións de igrexas de carácter academicista e neoclásico. 

d) Dúas cidades cantábricas. 

O estudio de Mondoñedo e Viveiro sirve de excusa para unha descripción da 
comisa cantábrica, onde aparecen pobos como Ribadeo ou Sargadelos. 

As referencias de Mondoñedo son escasas, sé episcopal, a cidade dos silen
cios e dos esixentes estudios. Pero outra vez topamos a maxia do número TRES, 
xa que así son os tres intres de declive ó mar onde se asentan estas vilas cantá
bricas e Mondoñedo está na intermedia. Unha vez máis ollamos o esquema de 
ribeira, montaña e bocarribeira, que el toma das beiras do Miño en Trasalba e 
logo aplica a outros espacios de Galicia, como incluso vimos en Vigo. 

Viveiro ven ser un núcleo que corresponde coa conexión de val e ría, igual 
que Pontevedra. A súa ría e o Landrove explican a esta vila que ordena e artella 

o seu entorno. 

e) Unha cidade galega: Santiago de Compostela. 

Santiago é a síntese de Galicia, a cidade por autonomasia. A cidade pro
funda, a pedra ilustre, a historia densa, o símbolo traducido a variado suceder. .. 

"pero que non logran alonxa-la cidade da paisaxe ... hai o clamor da campiña" 
(páx. 49), A morfoloxía pétrea, a variedade dos tempos históricos e o seu ensa
rillamento na paisaxe comarcal exemplifican as constantes descriptivas de 
Otero, que se concretizan en Compostela. 

Unha cidade de corazón románico e expresión formal barroca, sita entre o 
Sar e o Sarela. Os camiños de saída, como o de Lugo no Belvís van introducindo 
á cidade no entorno rural. A descripción dos barrios deténse con máis vagar no 
centro da cidade, en especial nas rúas do Vilar e Nova que se complementan 
nas súas funcións comerciais e de servicios e residencial burguesa. Son rúas 
cativas, curvas, que se buscan, descansando nas plazuelas. 

En resume, Compostela nas súas vivencias urbanas contén e matiza tódalas 
1 

fondas motivacións do vivir galega, entre as que suliña os vencellos esenciais 
co alentar íntegro da cristiandade. Compostela é esencia de Galicia e tamén do 
seu esquema descriptivo, onde as rúas -elemento definidor das cidades- teñen 
vida propia, configurando unha paisaxe vital. 

3. O CASO DE VIGO COMO PERMANENCIAS E LIMITACIÓNS NA 
SÚA ÁNALISE. 

No estudio de Vigo queremos presenta-las permanencias da análise teórica 
oteriana, presentando alternativas que desbotou desde 1960. Centrámonos no 
seu libro Vigo hoy publicado no ano 1970<13). A significancia da obra ben con
cedida por ser escrito en marzal de 1970 en Trasalba, o que lle encadra nun 
contexto socioeconómico e epistemolóxico moi diferente ó dos anos cincoenta, 
cando escribe a obra antes reseñada. 

Desde o marco socioeconómico era evidente que Vigo rexistrara un enorme 
crecemento, que se observa na morfoloxía urbana. Así cando comparamos a foto 
aérea de 1956 coa de 1971 podemos albisca-las grandes liñas de expansión 
urbana, central e periférica que darán lugar á cidade dos anos oitenta (ver figura 
2). Un crecemento realizado sin planificación, dada a longa discusión do Plan 
Xeral (desde 1961 ata 1978). 

Por outra banda, a evolución da xeografía humana, e urbana máis específi
camente, desenvolvera as perspectivas morfolóxicas, funcionais e procesos so
ciais, cara unha explicación da realidade descrita. Así as referencias ó pasado 
histórico son máis precisas, como se pode ver no caso de Vigo. En efecto a es
tructura do centro histórico aparece fortemente condicionada pala existencia das 
murallas do século XVIII (figura 3), o que vai condiciona-la existencia de 
proxectos hixienistas, o seu posterior fracaso e marxinación. 

* Principais aglomeracións demográficas no 1950. 

o 

Figura 1.- Comparación da escolma de cidades realizada por Otero Pedrayo e as principajs aglorneracións 
demográficas no 1950. 

VIGO NO SECULO XVIII 

A.-Forte de San Sebastian. ] .-Batería do Berbés. 
8 .-Baluarte chamado do Foso, do Placer e da K.-Baluarte de la Vega ou de San Xulián. 

Pulguiria. L.-Baluarte da Fa/perra. . 
C.-Baluarte de Lama e dos Tornos. 
D.-Baluarte de Gamos. 
E.-Batería del Caballero. 1 .- Porta do Placer. 
F.-Baluarte e cabo do Laxe. 2 .-Porta do Sol. 
G.-Batería de Pedro. 3.-Porta de Gamboa. 
H.-Batería da Miseria ou da Maruma. 4.-Porta do Desembarco ou de Laxe. 
/ .-Batería de San Antonio. 5.-Porta efonte de Vigo . 

Figura 3. 

6.-Porta e fonte da Ribeira. 
7.-Porta da Fa/perra . 
8.-Capela de San Sebastián. 
9.-Capela da Misericordia. 
10.-Capela de Nasa Sra . da Soedade. 
1 I .-Praza pública da vi/a. 
12.- Igrexa colexiata de Sta . María. 
13.-Fonte dos Tornos. 
14.-Fonte da Soedade. 
15.-Cárcel da vi/a. 

A perspectiva funcional desenvolve o concepto de rexión funcional, que xa 
recollera intuitivamente o arquitecto Antonio Palacios nos anos trinta. Así a 
Rexión Urbana de Vigo aparece estructurada en diferentes sectores de influen
cia, consecuencia en gran medida dos movimentos pendulares (figuras 4 e 5). 

Finalmente o estudio dos procesos sociais permite explicitalas irregularida
des formais cometidas no plan~amento previsto, como é no caso do Polígono de 
Coia (figura 6) que se contextualizan no marco da valoración mercantil do chan 
urbano (figura 7) e das transformacións na propiedade urbana (figura 8). Son 
procesos que van configurando unha nova cidade, tanto no plano morfolóxico 

como no volume da escena urbana. 

Figura 4.- REXION URBANA DE VIGO. Delimitación realizada no 1981. 

FONTE: Elaboración propia. Revisión a Adaptación Plan Xeral de Vigo. 

Figura 5.- Orixe dos traballadores que chegan a Vigo en transporte discrecional. 

Fonte: Elaboración propia. 

F;guca.6.-As m eguJac;dades no Planeamenro e a sua conccec;ón 

Fig. 8: Evolución da tipoloxía de propietarios de edificios destinados a vivenda familiar. Vigo 1950-1980. 

Fonte: Elaboración propia con datos do Censo de edificios de 1980. Provincia de Pontevedra I.N.E. 

Pero don Ramón seguía a sentir un Vigo diferente. Un Vigo atlántico, onde 
se combinaban factores históricos, económicos e a "caracterioloxía" frente ó de
terminismo climático, "pasaron os tempos da antroxeografía ó estilo de Ratzel. 
Poi unha tentación" (lbid.; 11). Unha tentación da que resignábase sair, pois lle 
permitía caracterizar sintéticamente o sentir e o ser das cidades que analisaba, 
como era o caso de Vigo. 

Vigo aparece definido outra volta en tres temas esenciais: 1) a luz atlántica, 
gris, afectuosa; 2) o ensarillamento armonioso, flexible na paisaxe determinada 
por unha complexa realidade de belleza natural; 3) unha modemidade activa, sin 
premura, optimista sin petulancia, característica sin aspereza." (lbidem · 12). 

U nha modemidade que logra impoñerse ás esixencias da paisaxe (lbid.; 14 ), 
tal como f an os piñeiros respecto ás montañas. "Os antiguos grupos parroquiais 

déixanse envolver, rinden a súa vida estática ... a un vivir fluínte, de cauce ... " 
Unha enerxía vital que é "capaz de facer esquece-la función dos esquemas 
xeográficos" (lbid.). Otero Pedrayo resístese deste xeito asumi-la capitalidade 
funcional de Vigo sobre o Suroeste de Galicia, "máis que capitalidade trátase 
dunha síntese, cun cambeo de ritmo e formación dun clima de rúa e senso da gran 
cidade atlántica ... " (lbid.; 15). Velaquí a orixinalidade da interpretación oteriana 
no esquema holístico da paisaxe: frente a funcionalidade da capitalidade econó
mica de Vigo, que creba a síntese armoniosa da paisaxe, para impór o seu ritmo 
dominante, Otero fala dunha síntese, dunha asociación, nunca de sumisión a 
reglas ou esquemas que non serían xeográfico-paisaxísticos. Así os seus límites, 
flexibles, variables, "sensibles, con reaccións vitais de tipo vexetal e de tipo 
humano, vanna transformando de cidade en comarca." 

Polo mesmo, o comenzo do Vigo actual non se toparía na industrialización 
da pesca, sinon na paz dos mares decimonónica, que si é un factor universal. 
Resultan así uns factores históricos universais (o atlantismo, a paz dos mares) e 
unha síntese na paisaxe actual, unha integración armónica. 

4. TRES CONCLUSIONS 

Como remate desta comunicación considero oportuno establecer tres con
clusións que se desprenden do estudio da Xeografía urbana de Galicia construida 
por Otero e das súas perspectivas na actualidade, co gallo de profundizarmos 
no labor iniciado. 

1.-A análise oteriana incide sempre no mesmo marco teórico, a descripción 
morfolóxica cultural. As deficiencias de información e outras veces suspicacias, 
por exemplo respecto ás estadísticas, salientan as dificultades deste tipo de 
método. A súa descripción é, porén, máis sentida que observable, pese ás re
ferencias empíricas ós seus percorridos palas cidades. Entendemos que se 
aproxima <leste xeito a unha interpretación perceptiva da realidade urbana. Un 
vieira que necesita ser complementado con outras percepcións subxectivas, ó 
estilo do realizado para A Coruña. 

2.-A análise da realidade urbana galega está sempre mediatizada pola espe
cifidade de Galicia e da paisaxe do entorno, forzando esquemas interpretativos 
que poden ser útiles en outras situacións, así o de montaña, bocarribeira e ribeira. 
A especifidade de Galicia determina así os ritmos, espacios e luces das cidades. 

3.-As referencias a outros marcos teóricos, como o funcionalismo ou pro
cesos sociais, non teñen cabida na análise oteriana, si ben é coñecedor das es
tructuras funcionais do sistema urbano galega e os procesos de capitalidade eco
nómica e administrativa. 

En resume, Otero plantea un esquema morfolóxico sentido da realidade cul
tural urbana. Un esquema para seguir a traballar. E tamén plantea a necesidade 
de supera-lo marco teórico descriptivo para ensarillarse en novas contextos 
explicativos. A súa recurrencia a un esquema intelectual forxados nos anos vinte 
implica, xa que lago, que a xeografía non é máis que unha estructura de 
coñecemento creada polos xeógrafos, e que polo mesmo os esquemas mentais 
deben ser revisados para non ficar obsoletos. 

NOTAS 

(1) Ramón OTERO PEDRAYO. Las ciudades gallegas Ed. Galicia del centro gallego de 
Buenos Aires. Impreso en Outubro de 1951. 

(2) Augusto PEREZ ALBERT! ."A Xeografía en Otero Pedrayo" pp. 65-69 do especial Otero 
Pedrayo en A Nosa Terra. Maio, 1987. Tamén do mesmo autor "A paisaxe sentida/vivida 
en Otero Pedrayo", en La Región do 5 de marzal de 1988. Outras referencias consultadas 
son as de José M. CASAS TORRES "Don Ramón en el recuerdo y en el afecto" en AA.VV. 
Miscelánea de Geografía en homenaje a Otero Pedrayo. Universidad de Santiago, 1978. 
Igualmente son útiles as referencias nos estudios de Carlos CASARES encol da biografía 
de Otero, publicadas en Galaxia no ano 1981 e pola Real Academia Galega e a Xunta no 
1988. 

(3) Opinión que compartimos con A. Pérez Alberti en A Nosa Terra, op. cit. en nota 2. 
(4) Cita tomada do estudio realizado por R. OTERO PEDRAYO "Introducción al paisaje" pp. 

1-17 en AA. VV. Los gallegos. Madrid. Edit. Istmo. 
(5) Ramón OTERO PEDRA YO. Guía de Galicia, 1.ª edición en 1926. 4.ª edición en Galaxia, 

Vigo, 1965. "Introducción al paisaje ... ver nota 4. 
(6) Entrevista con Maribel Outeiriño, La Región 13 de decembro de 1975 e reproducida no 

mesmo xomal do día 5 de marzal de 1988. 
(7) Edit. Istmo, páx. 6. Ver nota 4. 
(8) Así na carta que lle dirixe a Francisco Femández del Riego, reproducida no número 52 de 

Grial (1976), onde da contadas súas oposicións a cátedra e do seu concepto de humanismo. 
(9) Ibid. Istmo. Nota 4 . . 
(10) Alfonso Rodríguez CASTELAO. Sempre en Galiza. páx. 44, 4.ª edición. Bos Aires. Edit. 

Galiza, 1974. 
(11) Harold CARTER. El estudio de la geografía urbana. Madrid, I.E.A.L. 1974. Nas vinte 

primeiras páxinas fai unha análise histórica das interpretacións dos feítos urbanos; así cita 
o labor de B.B. DICKINSON "The positions of towns" en Geography núm. 1 (1901-1902) 
e os estudios de Hassert sobre Leipzig no 1907, e o de Blanchard sobre Grenoble 1911. As 
etapas da evolución da xeografía urbana (morfoloxía cultural funcionalismo) collémola a 
partir dos estudios da xeografía social alemana. 

(12) Datos tomados de Xulio SEQUEIROS TIZON "Habitar y desarrollo urbano en Galicia. 

